
„იმერეთის მღვიმეების დაცული ტერიტორიების ადმინისტრაციაში, პრომეთეს მღვიმეში
დაზიანებული მონაკვეთის აღდგენის (გამაგრება-გაძლიერება) მიზნით ჩასატარებელი სამუშაოების

ტექნიკური დავალება (განმარტებითი ბარათი)

1. ზოგადი საინჟინრო-გეოლოგიური დახასიათება

პრომეთეს მღვიმის მიმდებარე ტერიტორიის საინჟინრო-გეოლოგიური, ჰიდროლოგიური და

ჰიდროგეოლოგიური კვლევები ჩატარებულია შპს „გეოინდუსტრია“-ს მიერ 2008 წელს.

ქვემოთ მოცემულია აღნიშნული კვლევის ის ნაწილი, რომელიც დაკავშირებულია პროექტის

ფარგლებში განსახორციელებელ ღონისძიებებთან [1].

1.1 ყუმისთვის მღვიმის და მიმდებარე ტერიტორიის საინჟინრო-გეოლოგიური პირობები

პრომეთეს მღვიმის მიმდებარე ტერიტორიის რელიეფის თანამედროვე სახე წარმოადგენს მიწის

ქერქის მრავალმხრივი და ხანძლივი, რთული დეფორმაციის და აგრეთვე გარე დინამიური პროცესების

ერთდროული მოქმედების შედეგს. ეს პროცესები აქ გეოლოგიური დროის სხვადასხვა მონაკვეთში

სხვადასხვა სახითა და ინტენსივობით მიმდინარეობდა. იგი გრძელდება დღესაც და განსაზღვრავს

ტერიტორიის დღევანდელ იერს. თანამედროვე გეომორფოლოგიური პროცესებიდან აქ შეიძლება

გამოიყოს ორი ძირითადი სახე: 1. გამოფიტვა და დენუდაციურ-ეროზიული პროცესები; 2. კარსტული

პროცესები [1].

მღვიმის ზედაპირზე და მის მიმდებარე ტერიტორიაზე აღინიშნება წითელმიწური გამოფიტვა,

რომელიც ზოგადად დამახასიათებელია საქართველოს სუბტროპიკული რაიონებისათვის.

თანამედროვე გამოფიტვის ქერქის სიმძლავრე აქ რამოდენიმე სმ-დან იშვიათად 1-1,5 მ-დე მერყეობს.

დენუდაციურ-ეროზიული პროცესები შედარებით ნაკლებადაა განვითარებული, რადგან პატარა

სიმძლავრის გაფიტვის ქერქი, საშუალოდ დახრილი, მცენარეულ საფარით დაფარული ფერდობები

(ორპირის ხევის ორივე მხარე, მთავარი მღვიმის მიმდებარე მარცხენა ფერდი) არ უწყობს ხელს მის

განვითარებას.

მღვიმის ზედაპირისა და მისი მიმდებარე ტერიტორიის რელიეფის თანამედროვე სახეს

განსაზღვრავს ის კარსტული წარმონაქმნები, რომლებიც აქ სხვადასხვა სიდიდისა და ფორმის ძაბრებითა

და ჩაქცეული მღვიმითაა წარმოდგენილი.

ჩაქცეული მღვიმე, რომელიც განვითარებულია მღვიმის შესასვლელში და მას ორპირის

მღვიმისაგან ყოფს, აგებულია დოლომიტისა და გადოლომიტიზირებული კირქვების საშუალო

სიმძლავრის შრეების მორიგეობით. შრეების წოლის ელემენტებია: 210° 15°. მისი საშუალო სიმძლავრე

20-25 მ-ია, სიგრძე 50მ-ია, სიგანე 10-12მ. იგი წყლიანი ხდება ხშირი წვიმების დროს. აღნიშნული

ადგილიდან 200 მ მოშორებით 2100-იანი აზიმუტით ორპირის ხევის მარჯვენა ფერდზე განვითარებული

კარსტული ძაბრის ამგები ქანებიც იგივეა იმ განსხვავებით, რომ აქ უფრო თხელი შრეების

მორიგეობასთან გვაქვს საქმე. იგი ელიფსური ფორმისაა (20X30 მ). სიგრძე 20 მ. ასეთივე კარსტული

ძაბრები უშუალოდ მღვიმის ზედაპირზეც გვხვდება. 15 მ დიამეტრის წრიული ფორმის ასეთი

წარმონაქმნი განვითარებულია უშუალოდ პირველი ვრცელი დარბაზის თავზე, სოფლის გზის მარცხენა

მხარეს. იგი მთლიანად ამოვსებულია მოტანილი მასალით, თუმცა რელიეფში მისი არსებობა კარგად

ჩანს.

კარსტული ძაბრი, რომელიც უშუალოდ უკავშირდება მღვიმის ბოლო დიდ დარბაზს, ზედაპირზე

მღვიმის წყლიანი გამოსასვლელის ჩრდილოეთით 200 მ-ში გვხვდება. იგი ზედაპირზე 100 მ დიამეტრისა

და 35-40 მ სიღრმის სიცარიელეს ქმნის., წყლიანია და აგებულია დოლომიტიზირებული კირქვების

საშუალო სიმძლავრის შრეების მორიგეობით – ქვედა ნაწილში, ხოლო ზემოთ თხელშრეებრივი

პელიტომორფული კირქვებით.

ტექტონიკურად შესასწავლი უბანი წარმოადგენს კირქვებით აგებულ მონოკლინურ სტრუქტურას,

რომლის დახრის მიმართულება 200-2200-ა, ხოლო დახრის კუთხე 5-200-ის ფარგლებში იცვლება. ეს

სტრუქტურა წარმოშობილია ოკრიბა-ხრეითის ზონის ამოწევის შედეგად, რამაც ტექტონიკური რღვევის

შეხების ზოლში გამოიწვია მცირე აზევებაც და ამ ზოლის ნალექებში ტალღური მონოკლინის გაჩენა.

აღნიშნულ სტრუქტურაში გაბატონებულია შვეული და ციცაბოდვარდნილი დიაგენეტური ნაპრალების

ორი სისტემა: ერთი – შრეების დაქანების აზიმუტით მიმართული 200-220° ან 80-90°, მეორე შრეების

მიმართებით ორიენტირებული, ე.ი. სუბმერიდიანული, რომელიც ნულოვანი მერიდიანიდან

დასავლეთით ან აღმოსავლეთით სულ 5-10°-ის ფარგლებში იხრება. (მ. ბერიძე და სხვ. 1993) ნაკლებადაა

გავრცელებული ჩ.დ. და ჩ.ა. მიმართულების დიაგონალურ ნაპრალთა სისტემები. სხვადასხვა მღვიმური

ფორმების, განსაკუთრებით ფსკერებისა და თაღური ნაწილის, აგრეთვე განშტოებების და ასაკობრივად

განსხვავებული დონეების ხანგრძლივ ფორმირებაში არანაკლები წვლილი მიუძღვით ქანების

დაშრევების ზედაპირებს ანუ დიასტრომებს. მღვიმური კომპლექსის მთავარი გვირაბი მიუყვება

ნაპრალთა განედურ, შრეების დაქანების თანხვედრილ სისტემას. მღვიმის დახრილობა, მეტ

შემთხვევაში, შრეების ვარდნის კუთხით განისაზღვრება და, როგორც ჩანს, დაშრევების, ამა თუ იმ

ზედაპირს მიუყვება, იმის და მიხედვით, თუ მღვიმის მრავალრიცხოვანი დონეებიდან და

საფეხურებიდან რომელთან გვაქვს საქმე. ყუმისთავის ზოგი დარბაზი გამომუშავებულია

სუბმერიდიანულად ორიენტირებული ციცაბოდვარდნილი გამწე ნაპრალების გასწვრივ, ხოლო ერთ-

ერთი (მღვიმეში ყველაზე მაღალი) დარბაზი განვითარებულია გახსნილი ნაპრალის ან რღვევის

გასწვრივ გამომუშავებულ სივრცეში, რომელიც გვერდითი ქანების უზარმაზარი ლოდებითა და

ბლოკებით არის ამოვსებული და კალციტის მძლავრი ნადენებითაა შეცემენტებული.

ნაპრალთა ეს სისტემები იყო ერთ-ერთი ძირითადი პირობა კირქვებში კარსტული პროცესების

ჩამოყალიბებისა და განვითარებისათვის.

1.2 ჰიდროლოგიურ-ჰიდროგეოლოგიური პირობები [1]

მდინარეები ბღერის ხევი, მელოური, და ოფიჭოს ხევი რომლებიც სავარაუდოდ წარმოადგენენ

მდინარე ყუმისთავის სათავეებს, მდებარეობენ წყალტუბოს რაიონში, სოფ. ყუმისთავის აღმოსავლეთით.

აღნიშნული მდინარეები სათავიდან 1.0-1.5 კმ-ზე, შესაბამისად იკარგებიან კარსტულ მღვიმეში და

დაახლოებით 3.5 კმ-ის შემდეგ, სოფ. ქვილიშორის ჩრდილო-დასავლეთით გამოდიან ზედაპირზე მდ.

ყუმის სახელით.

მდინარეები ბღერის ხევი, მელოური, და ოფიჭოს ხევი არ არიან შესწავლილი ჰიდროლოგიური

თვალსაზრისით, ამიტომ პირველი ორისათვის საშუალო მრავალწლიური ხარჯის სიდიდეები

დადგენილია მეთოდებით, რომელიც მოცემულია მონოგრაფიაში “საქართველოს წყლის ბალანსი” და

ჰიდროგეოლოგიურ ცნობარში, “სსრ კავშირის ზედაპირული წყლის რესურსები, ტომი IX, გამოშვება I”.

მდინარეების საშუალო მრავალწლიური ხარჯების შიდაწლიური განაწილება თვეების

მიხედვით, გამოთვლილია მონოგრაფიაში “ამიერკავკასიის წყლის რესურსები” მოყვანილი

ჰიდროლოგიურად შეუსწავლელი მდინარეების შიდაწლიური განაწილების მიხედვით.

მდინარე I II III IV V VI VII VIII IX X XI XII წელი

ბღერის ხევი 0.045 0.005 0.079 0.21 0.236 0.163 0.118 0.084 0.07 0.089 0.071 0.064 0.118

მელოური 0.024 0.026 0.041 0.11 0.125 0.109 0.086 0.062 0.044 0.047 0.037 0.033 0.062

ჰიდროგეოლოგია. საკვლევი მღვიმე ყუმისთავი განლაგებულია წყალტუბოს კირქვიანი მასივის

ფარგლებში. წყალტუბოს ველი მდ. გუბისწყალისა და მისი შენაკადების მიერ დანაწევრებულია და

მოიცავს ტერიტორიას მდ. ცხენისწყალსა და სამგურალის ქედს შორის. ის ძირითადად აგებულია ქვედა

ცარცული ასაკის კირქვებით. მათი რელიეფის ნიშნულებია 100-500 მ., ხოლო ნალექების საშუალო

წლიური ჩამონადენი 1300-1800 მმ. კარსტული პროცესების ინტენსიური განვითარების თვალსაზრისით

წყალტუბოს ველი წარმოადგენს განსაკუთრებით საინტერესო უბანს. გიგანტურ ძაბრებთან,

ეპიზოდურად მოქმედ წყაროებთან და მიწისქვეშა მდი¬ნარებ¬თან ერთად. აქ ფართოდაა

გავრცელებული როგორც თანამედროვე გენერაციის, ისე ადრინდელი ციკლების კარსტული სივრცეები.

ეს სივრცეები გამომუშავდებოდნენ, როგორც წყლის თავისუფალი ნაკადების მიერ ისე, ფრიატული

წყლების რეჟიმის პირობებში.

აუცილებელია აღინიშნოს ნაღვენთწვეთოვანი ფორმების გენეტიკური ტიპის მრავალფეროვნება.

ყურადღებას იქცევს ყუმისთავის მღვიმის გიგანტური, სტალაქტიტურ-სტალაგმიტური წარმონაქმნები.

პლეისტოცენის დასაწყისამდე ოკრიბა-არგვეთის ქედი იმდენად დაბლა იყო განლაგებული, რომ

თანამედროვე მღვიმური სისტემების რაიონებში მიედინებოდნენ მიწისზედა მდინარეები. ქვედა

პლეისტოცენის აღმავალი ტექტონიკური მოძრაობების შედეგად, კერძოდ სამხრეთ ოკრიბის შეცოცების

წარმოქმნისას, ზედაპირული ჩამონადენი ნელნელა გარდაიქმნა მიწისქვეშად. მდინარეები ვერ

ასწრებდნენ ჩაჭრილიყვნენ ინტენსიურად აზევებად ქედებში და ეძებდნენ გზას ნაპრალებში. მიწისქვეშა

წყლების გავრცელება ტერიტორიაზე დაკავშირებულია ნაპრალების 4 კატეგორიასთან

ლითოგენეტიკურ, ტექტონიკურ, განტვირთვის და გამოფიტვის ნაპრალებთან.

მღვიმე ყუმისთავში მიწისქვეშა წყლები გენეტიკურად დაკავშირებულია ზემოთ აღნიშნულ

ნაპრალებთან. მათი კლასიფიცირება პრაქტიკულად შეუძლებელია. მღვიმის ჰიდროლოგიური და

ჰიდროგეო¬ლო¬გიური პირობები იმდენად მჭიდროდაა დაკავშირებული ერთმანეთთან, რომ ისინი

უნდა იქნას განხილული ერთად; ყოველ შემთხვევაში ასეთი განცალკევებისათვის აუცილებელია

მრავალწლიანი დაკვირვებების ციკლი.

მღვიმის ჰიდროგეოლოგიური რეჟიმის განმაპირობებელი ძირითადი ფაქტორებია მდინარული,

ნაპრალოვანი, ატმოსფერული, აგრეთვე მღვიმის ამგები ქანების ფოროვანი წყლები, რომლებიც

იკვებებიან ატმოსფერული ნალექების ინფილტრაციის ხარჯზე. ნაღვენთი ფორმების წარმოშობა

ძირითადათ დაკავშირებულია ინფილტრაციული წყლების წვეთოვან მოდინებასთან. მღვიმის

ჰიდროგეოლოგიური რეჟიმის წარმოქმნაში უდიდეს როლს თამაშობენ მდინარეები ბღერიხევი,

მელოერი და ოფიჭოს ხევი, რომლებიც იკარგებიან კარსტულ მღვიმებში და გამოდიან დღიურ

ზედაპირზე სოფ.ყუმისთავთან, მდ. ყუმის სახელწოდებით. მდ. ყუმის წყლის დებიტი გამოსასვლელში

200-250ლ/წმ. შეადგენს. თუ გავითვალისწინებთ ჰიდროლოგიური გამოთვლების შედეგად მიღებულ მდ.

ბღერის ხევისა და მელოურის დებიტების ჯამურ სიდიდეს (0.118 მ3/წ + 0.062 მ3/წ = 0.180 მ3/წ). მდინარის

კარგვისა და გამოსვლის ადგილებში ხარჯები დაახლოებით ერთნაირია [1].

მღვიმის ზედა პორტალიდან 794 მეტრში აღინიშნება ორი ნაკადული, რომელთა გამოსავლები

დაკავშირებულია ჩამოქცეული მასალის ნაყართან, ერთმანეთისაგან 5-7 მეტრითაა დაშორებული, და

დაახლოებით, 15-20 მეტრში ერთდებიან, დაახლოებით 900 მეტრზე კი, მათ ერთვის მესამე ნაკადული.

გაერთიანებულ ნაკადულებს (794მ) მეტრიდან გაუჩინარებამდე მიწისქვეშ აქვს კარგად

ჩამოყალიბებული კალაპოტი, რომელიც დაფარულია ალუვიონით. ამ უკანასკნელის დამუშავების

ხარისხი მაღალია, რაც მიუთითებს იმაზე, რომ იგი შორიდანაა მოტანილი. კალაპოტის ალუვიერი

ნალექები წარმოდგენილია ქვიშოვან-ხრეშოვანი წარმონაქმნით. ამ 3 ნაკადულის ჯამური დებიტი

შეადგენს 25-30ლ/წმ. ნაკადული მიედინება მღვიმის ბოლომდე და იქ იკარგება კლდოვანი ლოდების

ნაყარში.

მდინარის წყლების მოქმედების ნაკვალევი აღინიშნება მღვიმის ბევრ უბანზე, დაწყებული

შესასვლელიდან, მის ბოლომდე სხვადასხვა ადგილზე და სხვადასხვა სიმაღლეზე. კლდოვანი ქანების

ბუნებრივ საფეხურებზე შემორჩენილია მდინარის მიერ მოტანილი ხეების ნარჩენები. მკვრივი ნატანი

წარმოდგენილია თიხოვან-ქვიშოვან-ხრეშოვანი მასალით. ისინი დალექილია, როგორც მღვიმის

ფსკერზე, ასევე კედლების შვერელებზე, მღვიმის ფსკერიდან 3-4 მეტრის სიმაღლეზე, ზოგჯერ მეტზეც.

ყოველივე ეს მიუთითებს მიწისქვეშა მდინარის მკვეთრად ცვალებად რეჟიმზე. მღვიმის მიწისქვეშა

მდინარის ასეთი მკვეთრი ცვლილება, სავარაუდოდ გამოწვეული უნდა იყოს ატმოსფერული ნალექების

ექსტრემალური რაოდენობით და მღვიმიდან გამოსასვლელში არსებული ვოკლუზის მცირე

წყალგამტარიანობით, რაც იწვევდა წყლის შეტბორვას მღვიმეში და ქმნიდა პირობებს შეტივნარებელი

მკვრივი ნატანის დასალექავად.

განხორციელდა მღვიმის სხვადასხვა წერტილებში ნაპრალოვანი წყლების ჩამონადენის ხარჯების

გაზომვა, რის საფუძველზეც დადგინდა, რომ მათი ხარჯები უმეტესწილად შეადგენს 8.3 ×10-4 - 8.3×10-3

ლ/წმ. (ცალკეულ შემთხვევაში ნაპრალოვანი წყლის ხარჯები 0.02-0.05 ლ/წმ.) მღვიმის ფსკერზე

ჩამოქცეული და ნაშალი მასალის დანაგროვებში ხდება ნაპრალოვანი და ფორებიდან ჩამონადენი

წყლების კონცენტრაცია, რომლებიც შემდგომ განიტვირთებიან მღვიმის ბოლოში, ესტაკადასთან

გამომდინარე ნაკადების მეშვეობით. გამორიცხული არ არის, რომ ამ ნაკადების ფორმირებაში

მონაწილეობდნენ არამარტო ზემოთაღნიშნული წყლები, არამედ მიწისქვეშა მდინარეული წყლებიც.

წვიმიანი სეზონის დამთავრების შემდეგ, მშრალ პერიოდში (20-25 ივლისი) დაკვირვებებმა

გვიჩვენა, რომ მღვიმეში ნაპრალებიდან წყლის მოდინება პრაქტიკულად შეწყვეტილია, რაც მიუთითებს

იმაზე, რომ მიწისქვეშა წყლების არსებობა მღვიმეში და ფრიატული ზედაპირების შექმნა უშუალოდ

დაკავშირებულია ატმოსფერული ნალექების მოდინებასთან. ნაწილობრივ ამ პროცესებთანაა

დაკავშირებული მღვიმის ფსკერზე დიდი რაოდენობით თიხოვანი მასალის დანაგროვებების შექმნა.

ზემოთქმულიდან გამომდინარე, მღვიმური სისტემის მთავარ მკვებავ წყაროს წარმოადგენს

როგორც ატმოსფერული წყლები, ასევე მდინარეები მელოური, ბღერის ხევი და ოფიჭოს ხევი, რომლებიც

ჯერ იკარგებიან კარსტულ მღვიმეებში, ხოლო შემდეგ სოფელ ყუმისა და ქვილიშორის საზღვარზე ზღვის

დონიდან 127 მ. ნიშნულზე მდებარე ვოკლუზიდან გამოდიან მიწის ზედაპირზე უკვე ერთი მდინარის

კერძოდ, მდ. ყუმის სახით.

საქართველოს ჰიდროტექნიკისა და მელიორაციის სამეცნიერო-კვლევითი ინსტიტუტის

მონაცემებით 1985 წლის, წყალმცირობის პერიოდში ჩატარებული გაზომვებით მდ. ყუმის დებიტი

გამოსასვლელში შეადგენდა 300-400 ლ/წ. ამავე მასალაში აღწერილია კოკისპირული წვიმების შედეგად,

მღვიმეში მიმდინარე პროცესები.

კოკისპირული წვიმების დროს მდინარეების ხარჯები კატასტროფულად იზრდება. წყალი ვერ

ასწრებს მღვიმის ბოლოში მდებარე ვოკლუზიდან გამოსვლას და იწყება შეტბორვა მღვიმეში, ხოლო მდ.

ყუმის დონე 1.5-2.0 მეტრით იზრდება, ამავდროულად გადმოდინება იწყება იქვემდებარე სიფონიდანაც.

ამ შემთხვევაში სიფონი წარმოადგენს მიწისქვეშა წყლების ბუნებრივ რეგულიატორს.

წყალტუბოს მღვიმის წყლების ტიპის და ქიმიური შემადგენლობის განსასაზღვრავად

განხორციელდა მათი ქიმიური ანალიზები.

წყალი ხასიათდება ნორმალური მინერალიზაციით და ზომიერი სიხისტით მასში არ აღმოჩნდა

სანიტარული გაბინძურების არც ერთი სახის მაჩვენებელი. ჟანგვადობა ნორმალურია (Qრ = 2.2 მგ/ლ),

ხოლო სიმჟავიანობა pH=6.9, წყალს არ ახასიათებს აგრესულობა არცერთი მარკის ბეტონის მიმართ და ის

შეიძლება გამოყენებული იქნას სასმელ-სამეურნეო მიზნებისათვის. მარილების შემცველობის

ფორმულას აქვს შემდეგი სახე:
93

88'
3

02 aC

HCO
M


; რაც იმას ნიშნავს. რომ წყლის ტიპი ჰიდროკარბონატულ-

კალციუმიანია.

წყლის სინჯის მეორე ნიმუში აღებულია მღვიმეში ნაკადულებიდან, დაახლოებით 850 მეტრში

ზედა პორტალიდან. ამ შემთხვევაშიც წყალი ხასიათდება ნორმალური მინერალიზაციით და ზომიერი

სიხისტით. დამაკმაყოფილებელია სანიტარული ანალიზის შედეგებიც. ნორმის ფარგლებშია ჟანგვადობა

Qრ = 3.0 მგ/ლ, ხოლო მჟავიანობა pH =7.4 მას არ ახასიათებს აგრესულობა არც ერთი მარკის ბეტონის

მიმართ და ის შეიძლება გამოყენებული იქნას სასმელ-სამეურნეო მიზნებისათვის. მარილების

შემცველობის ფორმულა
93

88'
3

02 aC

HCO
M


; რაც მიუთითებს იმაზე, რომ ნაპრალისა და ნაკადულის წყლები

პრაქტიკულად ანალოგიურია.

დასკვნა

- როგორც დასაპროექტებელი ობიექტის საინჟინრო-გეოლოგიური კვლევები გვიჩვენებს, მღვიმის

ძირითადი ქანები შედგება დოლომიტისა და გადოლომიტიზირებული კირქვების საშუალო

სიმძლავრის შრეებისაგან, რომელთა რღვევა და ნაპრალოვნება გამოწვეულია ჩამოყალიბების პროცესისა

და მიმდინარე ტექტონიკური მოვლენების გამო. გარდა ამ პროცესებისა, დასაპროექტებელი

მონაკვეთების ფარგლებში რღვევებისა და ნაპრალოვნების წარმოქმნაზე ზეგავლენა იქონია არასწორად

ჩატარებულმა ბურღვა-ფეთქითმა სამუშაოებმა, რასაც მოწმობს შრეების არამარტო ძირითადი

ჰორიზონტალური დანაპრალიანება, არამედ ვერტიკალური და დახრილი ბზარების გაჩენაც.

- ჰიდროლოგიურ-ჰიდროგეოლოგიური მონაცემებზე დაყრდნობით შესაძლებელია დავასკვნათ,

რომ არ არის გამორიცხული მაქსიმალური წყალმოდინების ან წყალდიდობის შემთხვევაში განმეორდეს

გვირაბის დატბორვა, რამაც შეიძლება გამოიწვიოს დაშრევებებს შორის ნაპრალების გამორეცხა და

ქანების შემდგომი რღვევის პროცესები. ამდენად საჭიროა ჭერის ქანებზე დეტალური დაკვირვებების

განხორციელება და დამატებითი ბზარების გაჩენის შემთხვევაში ადვილადქცევადი მცირე მოცულობის

ქანების ჩამოწმენდა-გასუფთავება და რიგ შემთხვევაში გამაგრებითი სამუშაოების ჩატარება.

2. მღვიმის სანაოსნო მარშრუტზე არსებული მდგომარეობის ანალიზი

მღვიმის გარშემო არსებულ ქანების მასივში ბუნებრივად შექმნილმა წონასწორობის პირობებმა

უზრუნველყო მღვიმის სივრცის შენარჩუნება საუკუნეების განმავლობაში.

ტურისტული მიზნით მღვიმის ინტენსიური ექსპლოატაცია აუცილებელს ხდის ცალკეულ მაღალი

საშიშროების მქონე უბნებში უსაფრთხოების პირობების გაუმჯობესებას.

საქართველოს ტექნიკური უნივერსიტეტის სამთო-გეოლოგიური ფაკულტეტის პროფესორის

სამთო აკადემიის აკადემიკოსის ირაკლი გუჯაბიძის მიერ ჩატარებული კვლევები გვიჩვენებს, რომ

მღვიმის ძირითადი ჭერის ქანების მდგრადობა რამოდენიმეჯერ აღემატება უსაფრთხოების დასაშვებ

ზღვარს, რაც საშუალებას გვაძლევს დავასკვნათ, რომ მცირე დაშრევებისა და ნაპრალების წარმოქმნის

შემთხვევაში წარმატებით შეიძლება განვახორციელოთ დაშრევებული ქანების ძირითად ჭერზე

მიმაგრება ანკერული სამაგრების გამოყენებით. რაც უზრუნველყოფს შესაკავებელი სივრცის

სიმდგრადეს და გადაადგილების პროცესში უსაფრთხოებას.

მღვიმის სანაოსნო მარშრუტი იწყება ნავში ჩასასხდომი პირსიდან, რომელიც მდებარეობს იბერიის

დარბაზის სიახლოვეს. სანაოსნო მარშრუტის სიგრძე შეადგენს 380 მ. აქედან, 280 მ გადის უშუალოდ

მღვიმეში.

აღნიშნული მარშრუტის ვიზუალური შესწავლის შედეგად გამოიკვეთა ორი უბანი, სადაც საჭიროა

დანაპრალიანებული ქანების გამაგრება და უსაფრთხოების პირობების დაცვა:

უბანი N1 – მდებარეობს ნავში ჩასასხდომ პირსთან, სადაც მიმდინარე წლის ივლისის თვეში

წყალდიდობის შედეგად გვირაბის დატბორვამ გამოიწვია ბურღვა-ფეთქითი სამუშაოების არასწორედ

ჩატარების გამო ქანებში წარმოქმნილი ნაპრალების გამორეცხვა და მათი ვიზუალური გამოჩენა.

აღნიშნული ნაპრალები არღვევენ მასივის მდგრაობას და იქმნება შემდგომი დატბორვის, გრუნტის

წყლების მოდინების ან სეისმური აქტიურობის გამო ჩამოქცევის საშიშროება. იგი საჭიროებს

ხელოვნური კონსტრუქციებით მის გამაგრებას უსაფრთხოების უზრუნველყოფის მიზნით. აღნიშნულ

მონაკვეთში გამოიყოფა ორი კონსოლურად ჩამოკიდებული გადოლომიტებული ქვიშაქვების მასივი,

რომლებიც ეყრდნობა ერთმანეთს და ამჟამად ინარჩუნებენ წონასწორობის მდგომარეობას. ვიზუალური

დათვალიერება გვიჩვნებთ, რომ ჰორიზონტალური ნაპრალები გაჩენილია მასივის ორივე მხარეს.

ჩასასხდომი ბაქნის მხრიდან ჰორიზონტალური ნაპრალი განლაგებულია ფსკერიდან ≈5მ-ზე და

მიუყვება დაკიდებულ მასივს მთელს სიგრძეზე.

მასივის მეორე მხრიდან ≈3.5-4მ სიმაღლეზე განლაგებულია მეორე ჰორიზონტალური ნაპრალი,

რომელიც ასევე მიუყვება დაკიდებულ მასივს მთელს სიგრძეზე.

გარდა ჰორიზონტალური ბზარებისა, დაკიდებული მასივის ტორსული მხრებიდან აღინიშნება

ორი ვერტიკალური ნაპრალი, რომლებიც ყოფს დაკიდებულ ბლოკს მთლიანი მასივისაგან. რაც

მიგვანიშნებს, ავარიული ბლოკების დაძვრის პირობაზე, რომელიც გამოწვეულია არასწორად

ჩატარებული ბურღვა-ფეთქითი სამუშაოების გამო.

დაკიდებული ბლოკების სიგრძე ვერტიკალური ნაპრალებს შორის შეადგენს ≈9.50 მ-ს, ხოლო

ჩასასხდომ სივრცეში ≈7.7მ-ს. დასაცავი ბლოკი ტრაპეციული ფორმისაა, რომლის გვერდების სიმაღლე

ჩასასხდომი ბაქნიდან საშუალოდ 2.85 მ-ს შეადგენს, ხოლო მოპირდაპირე მხრიდან 2.1მ-ს.

დაკიდებული ბლოკის სისქე შეადგენს საშუალოდ 3მ-ს.

სურ. 1

სურ. 2

სურ. 3

სურ. 4

სურ. 5

უბანი N2 - მდებარეობს ნავმისადგომი პირსიდან 35-40 მ-ში. აღნიშნულ უბანში, როგორც

ადგილობრივმა პერსონალმა აგვიხსნა მოხდა ბურღვა-ფეთქითი სამუშაოების ჩატარების შედეგად

გვირაბის თაღის აწევა, რათა მომხდარიყო ტურისტების ნავების საშუალებით გადაადგილება. ბურღვა-

ფეთქითმა სამუშაოებმა გამოიწვია ზემდებარე ქანების დანაპრალიანება როგორც ჰორიზონტალურ,

ასევე ვერტიკალურ სიბრტყეში და დატბორვის შემდგომ ნაწილი ქანების ჩამოშლა. აღნიშნული

მონაკვეთი იმდენად დანაპალიანებულია, რომ მოითხოვს გამაგრებითი სამუშაოების ჩატარებას

შემდგომი ქანების ჩამოშლის შეკავებისა და ხალხის უსაფრთხო გადაადგილების მიზნით. ჩვენს მიერ

მოხდა კერნების ამოღების მეთოდით მასივის დანაპრალიანების და შემცველი ქანების ფიზიკურ-

მექანიკური თვისებების შესწავლა. შესწავლის შედეგები მოცემული დანართში N2.

მეორე უბანზე გასამაგრებელი გვირაბი წარმოადგენს თაღოვანი ტიპის გამონამუშევარს, რომლის

ნაპრალები გვირაბის გრძივი მიმართულებით ვრცელდება 5-7მ-ზე, ხოლო სიმაღლეში 1.5მ-ზე. როგორც

კერნული დამუშავება და დანაპრალიანების შეფასება გვიჩვენებს (დანართი 1, დანართი2 და დანართი

3), აღნიშნული მონაკვეთის შეკავებითი სამუშაოები უნდა განხორციელდეს ანკერული სამაგრის

გამოყენებით. ანკერების ძირითადი პარამეტრების ანგარიში მოცემულია დანართში N4.

სურ. 6

სურ. 7

სურ. 8

სურ. 9

ტექნიკური დავალების შესაბამისად ორივე უბანზე განხორციელდა ნაპრალოვნებისა და ქანების

ფიზიკურ-მექანიკური თვისებების შესწავლა კერნების ამოღებით (იხ. სურ 10) და გეოლოგების მიერ

ნაპრალოვნების წოლის ელემენტების დადგენით. შედეგები მოცემულია დანართსებში N1 და N2. ამავე

დროს ჩვენს მიერ შესწავლილი იქნა გასამაგრებელი ობიექტის მიმდებარედ არსებული იატაკის ქანების

მდგომარეობა.

სურ. 10

უბან N1-ზე იატაკის ქანები შედგებიან დანალექი ქანების შლამისა და გვირაბის გაგანიერების

პროცესში ჩამოყრილი კლდოვანი მასის ნატეხებისაგან, რომელთა სისქე სხვადასხვა ადგილებში

იცვლება 20-50 სმ-ის ფარგლებში. ხოლო ძირითადი იატაკი წარმოადგენს გადოლომიტებულ კირქვებს,

რომელთა ფიზიკურ-მექანიკური თვისებები იგივეა რაც ზემდებარე ქანების (იხ. დანართი 2 და 3).

შლამისა და ნაყარი ქანების სისქე მაქსიმალურ მნიშვნელობას აღწევს ჩასასხდომი პირსის მიმდებარედ

ცენტში, ხოლო ნაპირებისკენ მცირდება და ქუსლების ამოსაყვან ადგილას თითქმის ქრება.

უბან N2-ის იატაკის ქანები ძირითადად წარმოდგებიან ჩამოქცევის შედეგად ჩამოყრილი

კლდოვანი ქანების ნატეხებისა და წყლის მიერ მიტანილი შლამებისაგან, რომელთა სისქე მერყეობს 20-

40 სმ-ის ფარგლებში. ხოლო ძირითადი იატაკი წარმოდგენილია გადოლომიტებული კირქვებისაგან (იხ.

დანართი 2 და 3).

2.1 ძირითადი საპროექტო გადაწყვეტილებები

ჩატარებულმა კვლევითმა სამუშაოებებმა გვიჩვენა, რომ უბან N1-ზე გამაგრებითი სამუშაოები
უნდა განხორციელდეს მონოლითური რკინა-ბეტონის სვეტების და თაღის მოწყობით. მათი ძირითადი
საანგარიშო პარამეტრები და კონსტრუქცია მოცემულია გრაფიკულ ნაწილში (იხ. ფურცლები კ-1 და კ-2).

უბან N2-ზე გამაგრებითი სამუშაოები უნდა განხორციელდეს ანკერული სამაგრის გამოყენებით.
ანკერების ძირითადი საანგარიშო პარამეტრები მოცემულია დანართ N4-ში, ხოლო ტექნიკური ნახაზები
და კვანძები - გრაფიკულ ნაწილში (იხ. ფურცლები 2 და 3).

3. მშენებლობის ორგანიზაცია

3.1 მშენებლობის პირობების ზოგადი დახასიათება

სამშენებლო უბანი მდებარეობს პრომეთეს მღვიმის სანაოსნო მარშრუტის მიმდებარედ.

მშენებლობის უზრუნველყოფა ელექტროენერგიით ხორციელდება მღვიმის გარეთ ნავში
ჩასასხდომ პირსთან მდებარე ადმინისტრაციული შენობის ელ. მომარაგების ქსელიდან.

3.2 მოსამზადებელი სამუშაოები

ძირითადი სამშენებლო-სარემონტო სამუშაოების დაწყებამდე უნდა განხორციელდეს:

 სამშენებლო მოედნის მოწყობა;
 დროებითი კომუნიკაციების მოწყობა.

3.3 ძირითადი სამუშაოები

მღვიმის დაზიანებულ უბნებზე ჩასატარებელი სამუშაოები უნდა განხორციელდეს შემდეგი
თანამიმდევრობით:

 წყლიანი მღვიმის შესასვლელში არსებული ადმინისტრაციული შენობის
ელექტრომომარაგების ქსელზე დაერთდება 5x6 მმ2 კვეთის 500 მ სიგრძის სპილენძის
კაბელი, რომელიც მაგრდება მღვიმის კედლებზე და უზრუნველყოფს სამშენებლო უბნის
ელექტრომომარაგებას;

 ობიექტზე გამაგრებითი სამუშაოები იწყება უბანი N2-დან.
 ნავმისადგომ პირსთან არსებული დარაბების საშუალებით წყლიან მღვიმეში წყლის

დონის ხელოვნური დაწევის შემდეგ მოეწყობა ინვენტარული ხარაჩოები.
 მღვიმის დაზიანებული უბნის ჩამოწმენდა ხორციელდება ხელის პერფორატორის

საშუალებით;

 ჩამოწმენდილი ქანი უნდა დაიტვირთოს მღვიმეში არსებულ გადასაადგილებელ
ლითონის პლატფორმაზე და ეტაპობრივად განხორციელდეს მისი ტრანსპორტირება
წყლით მღვიმის გარეთ;

 უბანი N2-ზე ჩამოწმენდის სამუშაოების დასრულების შემდეგ იწყება ანკერების მოწყობა;
 საანკერო შპურების ბურღვა ხორციელდება მობილური ელექტრო საბურღი დანადგარის

საშუალებით;
 შპურებში ანკერების ჩამაგრება ხორციელდება ორკომპონენტიანი წებოთი ებოქსიტის

ფუძეზე;
 დაანკერების სამუშაოები უნდა განხორციელდეს ВСН 126-90 მოთხოვნათა დაცვით;
 უბანი N2-ზე სამუშაოების დასრულების შემდეგ იწყება უბანი N1-ის გამაგრებითი

სამუშაოები.
 წყლის დონის დაწევის მიუხედავად ნარჩენი მოდენილი წყალის გადატუმბვა უნდა

განხორციელდეს ელექტოტუმბოს საშუალებით 5მ3/სთ-მდე წარმადობით.
 იშლება და მღვიმიდან გაიტანება ყორეწყობა;
 დაკიდული მასივის ქვეშ ეწყობა ინვენტარული ხარაჩოები;
 დაზიანებულ უბნებზე ხორციელდება ქანის ჩამოწმენდა ხელის პერფორატორის

საშუალებით;
 კუთხმჭრელი ხელსაწყოს და ხელის პერფორატორის საშუალებით დაკიდული მასივის

ქვედა მხრიდა ეწყობა ღარი რკინაბეტონის რიგელის მოსაწყობად;
 გასამაგრებელი მასივის ფრონტალური მხრიდან კეთდება ხვრელი ბეტონის

ჭირხვნისთვის;
 არმატურის მოწყობის შემდეგ ეწყობა ხის ყალიბი და მიმდინარეობს დაბეტონება ტუმბოს

საშუალებით;

ზემოთ აღნიშნული სამუშაოები უნდა განხორციელდეს სამშენებლო ორგანიზაციის მიერ
დამუშავებული სამუშაოთა წარმოების პროექტის შესაბამისად.

ანკერების მოწყობის ტექნიკური ნახაზები იხილე გრაფიკული ნაწილი ფურ. N2 და ფურ. N3.

საანკერო შპურების ბურღვა ხორციელდება საბურღი დანადგარით ტიპი Hilti DD500, რომლის
ტექნიკური პარამეტრები მოცემულია ცხრილში.

ცხრილი N1

საბაზო მასალა ბეტონი, ბუნებრივი ქვა

სიჩქარის რაოდენობა 10

მაქსიმალური მომენტი I გადაცემაზე 39 ნმ

მაქსიმალური მომენტი X გადაცემაზე 174 ნმ

წონა 37 კგ

მშრალი და სველი ბურღვა სველი

ჩამაგრება ანკერებით

ბურღვა დახრით კი

მაქსიმალური კუთხე 45 °

საყრდენი ფილის ზომები 419 x 272 მმ

დაცვის კლასი I

შპურების დაანკერება ხორციელდება უჟანგავი ლითონისგან დამზადებული სპეციალური
ანკერებისგან, რომელთა კონსტრუქცია და დამზადების ტექნოლოგია მოცემულია გრაფიკულ ნაწილში
ნახ. N3.

შპურებში მოთავსების შემდეგ ხდება მათი ორკომპონენტიანი ებოქსიტის ფუძეზე დამზადებული
წებოთი დადუღაბება. მისი ძირითადი ტექნიკური პარამეტრები მოცემულია ცხრილში.

ცხრილი N2

ტექნიკური პარამეტრები
ფუძე ებოქსიტი

სიმკვრივე 1.9 კგ/ლ
ფენის სისქე მაქსიმუმ 30 მმ

ტემპერატურული გაფართოების
კოეფიციენტი

5.9x10-5 10C-ზე (+230C - +600C ინტერვალში) EN 1770-ის შესაბამისად

ხარჯი 1.9 კგ/მ2 1მმ სისქის ფენისთვის
ფიზიკურ-მექანიკური მახასიათებლები

სიმტკიცე გაჭიმვაზე
დრო +100C +230C +300C

1 დღე 2-6 მპა 6-10 მპა 9-15 მპა
3 დღე 9-15 მპა 17-23 მპა 17-23 მპა
7 დღე 14-20 მპა 18-24 მპა 19-25 მპა

სიმტკიცე ღუნვაზე
დრო +100C +230C +300C

1 დღე 11-17 მპა 20-30 მპა 20-30 მპა
3 დღე 20-30 მპა 25-35 მპა 25-35 მპა
7 დღე 25-35 მპა 30-40 მპა 30-40 მპა

სიმტკიცე კუმშვაზე
დრო +100C +230C +300C

1 დღე 25-35 მპა 45-55 მპა 50-60 მპა
3 დღე 40-50 მპა 55-65 მპა 60-70 მპა
7 დღე 50-60 მპა 60-70 მპა 60-70 მპა

იუნგის მოდული გაჭიმვაზე ~5000 მპა
კუმშვაზე ~4000 მპა

ISO 527
ASTM D695

რკინაბეტონის რიგელის ქუსლის მოწყობა და მასივში რიგელის მოსაწყობი ღარის ამოჭრა

ხორციელდება კუთხმჭრელი მანქანის და ელექტრო სანგრევი ჩაქუჩების საშუალებით.

3.4 დამხმარე სამუშაოები და პროცესები

სამშენებლო ნარჩენების გამოტანა გვირაბიდან და მასალების შეტანა ხორციელდება ხელით
ურიკების და მღვიმეში არსებული ლითონის მცურავი პლატფორმის საშუალებით.

უბან N2-ზე სამშენებლო სამუშაოების წარმოებისას მოდენილი წყალის გადატუმბვა უნდა
განხორციელდეს 5მ3/სთ-მდე წარმადობის ტუმბოს საშუალებით.

სამუშაო უბანზე ელ. მომარაგება ხორციელდება სპილენძის 5x6მმ2 კაბელით, რომელზეც
მიერთებული უნდა იქნას გადასატანი ელექტროფარები მოკლე ჩართვის და გადატვირთვისგან
დაცვით (ცხრილი N3).

ცხრილი N3

განკუთვნილია ელექტოენერგიის მისაღებად, სამფაზა ხაზის
გადატვირთვისა და მოკლეჩართვისგან დასაცავად.

გამოიყენება გადასაადგილებელი ელექტრო-დანადგარების,
დროებითი განათების და ა.შ ჩასართავად სტაციონარული
როზეტების არ არსებობის შემთხვევაში.

ნომინალური ძაბვა: 380/220 ვ, 50 ჰც.

ნომინალური დენი: 40ა;

დაცვის ტიპი: IP44;

ფარის გაბარიტული ზომები: 460×340×160;

სადგამის გაბარიტული ზომები: 700×450×410;

მასა: 6,95 კგ

3.5 შრომის დაცვის ღონისძიებები

პროექტი დამუშავებულია შემდეგი ნორმატიული დოკუმენტების მოთხოვნათა შესაბამისად:

- სნ და წ III-44-77 ,,რკინიგზის, საავტომობილო და ჰიდროტექნიკური გვირაბები.
მეტროპოლიტენი. სამუშაოთა წარმოების და მიღების წესები”.

- სნ და წ 3.02.01-87 ,,მიწური ნაგებობები. ფუძეები და საძირკვლები.”
- სნ და წ III-4-80 ,,უსაფრთხოების ტექნიკის წესები მშენებლობაში. სამუშაოთა წარმოების და

მიღების წესები.”
- სნ 245-71 ,,სამრეწველო საწარმოების პროექტირების სანიტარული ნორმები.”
- სნ და წ 2.01.02-85 ,,ხანძარსაწინააღმდეგო ნორმები.”
- უსნ 126-78 ,,ანკერების და ნაშხეფბეტონის დროებითი სამაგრად გამოყენების ინსტრუქცია

სატრანსპორტო გვირაბების გამონამუშევრებში.”
- ,,უსაფრთხოების ტექნიკის და საწარმოო სანიტარიის წესები გვირაბების და

მეტროპოლიტენის მშენებლობისას”-1975წ.

სამშენებლო ორგანიზაცია ვალდებულია:
- შეიმუშაოს ინსტრუქცია უსაფრთხოების ტექნიკის შესახებ ობიექტის თავისებურებების

გათვალისწინებით;
- ობიექტზე მომუშავენი უზრუნველყოფილი უნდა იყვნენ ინდივიდუალური დაცვის

საშუალებებით და აგრეთვე უნდა სრულდებოდეს საერთო კოლექტიური დაცვის
ღონისძიებებიც;

- ახლად მიღებულ ინჟინერ-ტექნიკურ პერსონალსა და მუშებს პასუხისმგებელი პირის მიერ
უნდა ჩაუტარდეს საერთო ინსტრუქტაჟი უსაფრთხოების ტექნიკის შესახებ. ასეთივე
ინსტრუქტაჟი უტარდებათ უშუალოდ სამუშაო ადგილზე;

- ობიექტზე უნდა არსებობდეს სპეციალური ჟურნალი სადაც დაფიქსირდება უსაფრთხოების
ტექნიკის დარღვევის ყველა შემთხვევა.

- აუცილებელია უსაფრთხოების ტექნიკის, საწარმოო სანიტარიისა და ხანძარსაწინააღმდეგო
მოქმედი წესების, ნორმებისა და ინსტრუქციების დაცვა.

ლიტერატურა

1. წყალტუბოს რაიონის სოფ. ყუმისთავის მღვიმისა და მიმდებარე ტერიტორიის კომპლექსური
საინჟინრო გეოლოგიურ-გეოფიზიკური კვლევები. შპს „გეოინდუსტრია“, 2008წ. თბილისი.

2. სნ და წ III-44-77 ”რკინიგზის, საავტომობილო და ჰიდროტექნიკური გვირაბები.
მეტროპოლიტენი. სამუშაოთა წარმოების და მიღების წესები”;

3. სნ და წ 3.02.01-87 ”მიწური ნაგებობები. ფუძეები და საძირკვლები”;
4. სნ და წ III-4-80 ”უსფრთხოების ტექნიკის წესები მშენებლობაში. სამუშაოთა წარმოების და

მიღების წესები”;
5. სნ 245-71 ”სამრეწველო საწარმოების პროექტირების სანიტარული ნორმები”;
6. სნ და წ 2.01.02-85 ”ხანძარსაწინააღმდეგო ნორმები”;
7. უსნ 126-78 ”ანკერების და ნაშხეფბეტონის დროებითი სამაგრად გამოყენების ინსტრუქცია

სატრანსპორტო გვირაბების გამონამუშევრებში”;
8. ”უსაფრთხოების ტექნიკის და საწარმოო სანიტარიის წესები გვირაბების და მეტროპოლიტენის

მშენებლობისას”. 1975 წ.;

დანართი 1 - ავარიული უბნების დანაპრავლონების შეფასება

შესწავლის მიზანს წარმოადგენდა “პრომეთეს მღვიმის” გამოსასვლელი სანაოსნო გვირაბის

ავარიული ადგილების ნაპრალოვანი ტექტონიკის შესწავლა. აღნიშნულ გვირაბში გამოიყო ორი ასეთი

ადგილი, რომელსაც პირობითად დავარქვით პორტალი პირველი და პორტალ მეორე. თუმცა ჩვენი

აზრით ეს გვირაბი საჭიროებს მთლიანობაში შესწავლას.

პორტალ პირველი მდებარეობს უშუალოდ ტურისტების ჩასხდომის ადგილზე, სადაც არსებობს

ჩამონგრევის საშიშროება და საჭიროებს გადაუდებელ გამგრებას, რათა თავიდან იქნას აცილებული

ავარიული შემთხვევები. აღნიშნული ავარიული მდგომარეობა გამოწვეულია ქანების

დანაპრალიანებით, როგორც ტექტონიკური ასევე დიაგენეზური ნაპრალების სახით.

ჩვენს მიერ შესწავლილი იქნა ტექტონიკური ნაპრალები და დაახლოებით 8 მეტრიან მონაკვეთში,

რომელიც უშუალოდ ექვემდებარება გამაგრებას, გამოიყო ნაპრალთა ორი ძირითადი სისტემა.

პირველი სისტემა წარმოადგენს უფრო გამჭიმავ ძირითად ნაპრალთა სისტემას, რომელიც

ხასიათდება შემდეგი წოლის ელემენტებით: დ. ა. 800 კუთხე 100-150 , თითქმის თარაზული. ასეთი სახის

გამჭიმავი ნაპრალები 2.8 მ სიმძლავრეზე დაფიქსირდა სამი, ყოველ 1.1 მეტრში. აღნიშნული ნაპრალები

გაკვეთილია, დაბალი რიგის ნაპრალთა მეორე სისტემით, რომლის მიმართების აზიმუტი 1100. კუთხე

თითქმის ვერტიკალური. აღნიშნულ მონაკვეთში ყოველ 2.5 მეტრში ფიქსირდება სამი ასეთი ნაპრალი.

ქვემოთ მოგვყავს აღნიშნულ ნაპრალთა სისტემის ვარდების დიაგრამა.

ნაპრალთა სისტემის ვარდნის დიაგრამა უბან N1-ზე

პირველი პორტალაიდან მეორე პორტალ მდებარეობს დაახლოებით 30მ. საშუალოდ 500-იანი

მიმართების გასწვრივ. აღნიშნულ წერტილში ავარიული სიტუაცია გამოიწვია აფეთქებამ, რომელიც

განახორციელეს ჩამოწეული ქანების მონგრევის მიზნით, მაგრამ ამ წერტილში თაღურ ნაწილში

შეიმჩნევა საკმაოდ მძლავრი რღვევა თავისი განმაშტოებელი ნაპრალებით, რამაც ამ ადგილის შესუსტება

გამოიწვია და მოხდა ქანების ჩამოშლა. აღნიშნულ პორტალში, რომლის გასამაგრებელი სიგრძე 7მ-ია

დაფიქსირდა ნაპრალთა სამი ძირითადი სისტემა. აქედან მთავარ სისტემას წარმოადგენს შრეთაშორისი

ნაპრალთა სისტემა ისევე როგორც პირველი პორტალის შემთხვევაში ელემენტებით, დაქანების აზიმუტი

50-600 <15-200. დახრის კუთხის ზრდა გამოწვეულია ქანების ჩამოწევით. მეორე სისტემა ზემოთ

აღნიშნული რღვევის პარალელურია. პირველ სისტემასთან შედარებით ნაკლებ გამჭიმავია. ელემენტები,

მიმართების აზიმუტი 110-1200, კუთხე თითქმის ვერტიკალურია. მესამე სისტემა შედარებით კიდევ

უფრო დაბალი რიგისაა, ელემენტებით მიმართების აზიმუტი 600-მდე კუთხე თითქმის ვერტიკალური.

ქვემოთ მოგვყავს აღნიშნული ნაპრალების ვარდების დიაგრამა.

ნაპრალთა სისტემის ვარდნის დიაგრამა უბან N2-ზე

დანართი 2 – ქანების ფიზიკურ-მექანიკური თვისებების განსაზღვრა

1. ნიმუშები გამოცდილია წყალგაჯერებულ მდგომარეობაში
2. შედეგები მოცემულია ცხრილ 1-3–ში;

გამოყენებული სტანდარტი
1. ГОСТ  5180-84 გრუნტების ფიზიკური მახასიათებლების განსაზღვრის

ლაბორატორიული მეთოდები;
2. ГОСТ 21153,2-84 სიმტკიცის განსაზღვრის მეთოდი ქანების ერთღერძა შეკუმშვაზე ;
3. ГОСТ 28985-91 ქანების დეფორმაციული მახასიათებლების კვლევა ერთღერძა შეკუმშვაზე;
4. ГОСТ 25100-82 გრუნტების კლასიფიკაცია.

ცხრილი 1- სიმკვრივე ნიმუშების მიხედვით

ნიმუშის № მოცულობა, სმ3 მასა, გ სიმკვრივე, გ/სმ3

1 223,92 541,9 2,42
2 192,08 466,8 2,43
3 121,38 293,7 2,42
4 122,49 298,9 2,44
5 95,08 233,9 2,46
6 97,47 240,8 2,47

საშუალო 2,44

ცხრილი 2- სიმტკიცის ზღვარი ერთღერძა შეკუმშვაზე და დრეკადობის მოდული

გამოცდილი ნიმუშის

№
სიმაღ-
ლე სმ

დიამე
ტრი,

სმ

ფარ-
თობი

სმ2

მასშტა-ბური
კოეფი-
ციენტი

მრღვევი
ძალა კგძ

სიმტკიცე
კგძ/სმ2

დრეკადობის
მოდული კგძ/სმ2

1 9,50 5,48 23,57 0,96 3875 157,8 31234,1
2 8,00 5,53 24,01 0,92 5625 215,5 34181,2
3 5,83 5,15 20,82 0,83 5000 199,3
4 6,24 5,010 19,63 0,88 5500 246,6
5 5,98 4,50 15,90 0,88 4250 235,2
6 6,13 4,50 15,90 0,90 5125 290,1 41255,4

საშუალო 224,1 35556,9

ცხრილი 3-ნიმუშების გამოცდა დეფორმაციაზე

ნიმუში # 1 ნიმუში # 2 ნიმუში # 6
F I II F I II F I II
0 0 0 100 4 5 100 7 7

100 8 9 350 8 9 350 10 9
350 10 11 700 10 11 700 13 12
700 12 12 1050 12 13 1050 15 15

1050 16 16 1400 16 16 1400 17 17
1400 20 20 1750 19 19 1750 20 20
1750 24 24 2100 22 22 2100 23 23
2100 28 29 2450 25 25 2450 26 26
2450 32 34 2800 28 28 2800 29 29
2800 36 39 3150 31 32 3150 32 32
3150 41 45 3500 34 36 3500 35 35
3500 47 52 3850 37 40 3850 39 39
3850 54 60 4200 41 45 4200 44 45
3875 63 69 4550 46 51 4550 50 49

4900 53 58 4900 57 56
5250 61 66 5125 67 66
5600 70 75
5625 79 84

შენიშვნა: F-ძალაა, კგძ; I და II საათის ტიპის ინდიკატორის ჩვენებაა, დანაყოფი
(ერთი დანაყოფი=0,01მმ-ს).

დანართი 3 – ნიმუშის აღწერა

ნიმუში № 1 კირქვა გადოლომიტებული

მაკროსკოპულად ქანი მოყვითალო ფერისაა, მკვრივი, კარგად ჩანს სხვადასხვა ზომის
კრისტალები, მარილმჟავაზე რეაგირებს აქტიურად.

მიკროსკოპში ქანი წარმოდგენილია სხვადასხვა ზომის კალციტისა და დოლომიტის
კრისტალებით, მათთვის დამახასიათებელი ფორმებით, ფსევდოაბსორბციით, ინტერდფერენციითა და
ტკეჩვადობით.

დანართი 4 - ანკერული სამაგრის პარამეტრების ანგარიში

ანკერული სამაგრის საანგარიშო პარამეტრებს მიეკუთვნება მისი მზიდუნარიანობა, ანკერის

სიგრძე და დაყენების სიხშირე (მანძილი რიგში და რიგებს შორის).

ანკერის ტიპისა და საანგარიშო პარამეტრების შერჩევა ხორციელდება საინჟინრო-გეოლოგიური,

ტექტონიკური, ჰიდროგეოლოგიური პირობების გათვალისწინებით. ძირიტადად მხედველობაში

მიიღება:

 გვირაბის განლაგების სიღრმე;

 გასამაგრებელი ქანების (მასივის) საანგარიშო წინააღმდეგობა კუმშვაზე;

 ქანების მდგრადობის კატეგორია.

ანკერის მზიდუნარიანობა განისაზღვრება ფორმულით:

მზ. = ∙ ∙ = 98125ნ
სადაც: F – ანკერის კვეთის ფართობია, მ2;

R - ლითონის სიმტკიცის ზღვარია გაგლეჯვაზე (ლითონისთვის 160-270 მნ/მ2);

my - ანკერის მუშაობის პირობების კოეფიციენტია და მიიღება 0.7-0.8 ფარგლებში.

დამონოლითებული ანკერის მზიდუნარიანობა მისი შპურის კედლებთან გადაადგილების

წინააღმდეგობის პირობების გათვალისწინებით გამოითვლება ფორმულით:

მზ = ∙ ∙ ∙ = 185000 ნ

სადაც: d - დამონოლითებული შპურის დიამეტრია, მ;

 - შპურის კედლებთან ფარდობითი შეჭიდულობა. ქვიშა-ქვებისთვის მიიღება 2300 კპა.

ანკერების დაყენების სიხშირე, ანუ 1 მ2 ფართობზე გამოყენებული ანკერების რაოდენობა

განისაზღვრება ფორმულით:Π = ∙ ∙
მზ
= 0,7

სადაც: Km-მარაგის კოეფიციენტია და აიღება 1.5-2 ფარგლებში;

K - ჭერის ქანების მოცულობითი მასა, ტ/მ3;

b - ჩამოღების სიმაღლეა, მ.

ანკერების კვადრატულ ბადეზე განლაგებისას ანკერებსა და რიგებს შორის მანძილი იანგარიშება

ფორმულით:

= Π ∙ ≈ 1მ
როგორც ანგარიში გვიჩვნებს, ანკერები უნდა განლაგდეს ანკერების რიგებს შორის 1 მ-მანძილით.

მიგვაჩნია, რომ ქანების შემდგომი ჩამოქცევის თავიდან აცილების მიზნით ანკერებს შორის მანძილი

მივიღოთ 0,8-1,0 მ დიაპაზონში, ხოლო საყელურის ზომად მიღებული იქნას 200x200x12 მმ-ზე, რაც

უზრუნველყოფს მცირედ დანაპრალიანებული ქვედა შრის ქანების შეკავებას.

შენიშვნა:

„იმერეთის მღვიმეების დაცული ტერიტორიების ადმინისტრაციაში, პრომეთეს მღვიმეში დაზიანებული

მონაკვეთის აღდგენის (გამაგრება-გაძლიერება) მიზნით ჩასატარებელი სამუშაოების შესრულების სავარაუდო,

ნორმატიული ვადა შეადგენს ხელშეკრულების გაფორმებიდან არაუმეტეს 45 კალენდარულ დღეს.

ზემოაღნიშნული ყველა სამშენებლო სამუშაოს დასრულების შემდეგ, ტერიტორია უნდა დასუფთავდეს

სამშენებლო ნარჩენებისაგან. ნაგავი შეგროვდეს და გატანილ იქნას ტერიტორიიდან.

სამშენებლო მასალების და საჭირო მანქანა დანადგარების მიზიდვა შესაძლებელია მღვიმის სანაოსნო მონაკვეთის

შესასველ/გამოსასვლელამდე, ხოლო შემდგომ მათი მღვიმეში შეზიდვა ხორციელდება წყლის ტრანსპორტით ან

ხელით.

მიმწოდებელს უფლება აქვს გამოიყენოს შესყიდველის წყლის სატრანსპორტო საშუალება მღვიმეში

გადასაადგილებლად.

შესასრულებელი სამუშაოების სპეციფიკურობიდან გამომდინარე პრეტენდენტი სასურველია ადგილზე (მის:

წყალტუბოს მუნიციპალიტეტი, სოფელი ყუმისთავი) გაეცნოს არსებულ მდგომარეობას ტელ: 595 101806 ზაალ

კვანტალიანი.

დამატებითი ინფორმაციის მიღება პრეტენდენტს შეუძლია სატენდერო კომისიის აპარატში;

შემსყიდველი უზრუნველყოფს ტექნიკური და საპროექტო ზედამხედველობის გაწევას სამუშაოების

მიმდინარეობისას.

ტენდერში მონაწილეობით პრეტენდენტი ადასტურებს, რომ ეთანხმება ტექნიკური დავალებით

გათვალისწინებულ პირობებს.


